
Ky punim është përpiluar dhe dorëzuar në përmbushjen e kërkesave të
pjesshme për Shkallën Bachelor

ABSTRAKTI
Valon Mehmeti, Arkitekturë, Kolegji për Biznes dhe Teknologji
Abstrakt i shkallës Bachelor të studimeve
Projektimi i Ndërtesës së Banimit Kolektiv
Ky punim diplome ka për qëllim projektimin e një ndërtese të banimit kolektiv, e cila
do t’u mundësoj banorëve të kenë së pari një strehim si kushti dhe qëllimi kryesor i ndërtesës,
si dhe t’i krijoj poashtu edhe kushte dhe ambient duke i plotësuar të gjitha normativat dhe
standardet evropiane. Si fillim janë analizuar strukturat e ngjajshme në qytet e sidomos në
lagjen apo lokacionin ku do të ndërtohet ndërtesa, në mënyrë që të përcaktohet në mënyrë
më të qartë se cilave funksione duhet t’u jepet rëndësi më së shumti, mirëpo duke u bazuar
në këto analiza është ardh në përfundim se në rrethinën e lokacionit nuk ka ndërtesa të cilat
i plotësojnë kërkesat dhe standardet evropiane. Në këtë pjesë të lagjes e cila gjendet në
periferi të qytetit të Mitrovicës, aktualisht ekzistojnë numër i konsiderueshëm i ndërtesave
kolektive të cilat janë ndërtuar në vitet e 70-ta, e me këtë edhe me mungesën e shumë
kërkesave dhe nevojave bazike të kohëve të sodit. Kujdes të veqantë do t’i kushtohet në
plotësimin e kërkesave të banorëve ekzistues, të cilat në bazë të intervistave janë marrë disa
prej mangësive e përparësive që posedojn ndërtesat ekzistuese, si dhe vetë hapësira rrethuese.
Lokacioni i zgjedhur është gjendet në një pjesë të rrethuar me natyrën e gjelbëruar dhe një
përrockë lumi që e përcjellë gjith lokacionin, gjë që paraqet hapësirë të përshtatshme
rekreuese dhe banuese. Objekti ka lidhje të drejtpërdrejtë me ambientet e jashtme duke bërë
të mundur lidhjen me natyrën dhe gjëlbërimin. Faza e fundit e analizave ka qenë zgjedhja e
funksioneve adekuate për këtë strukturë të cilat, normalisht, kanë nxjerrë në fund edhe një
formë të objektit e cila lidhet me konceptin kryesor të projektit.

1

HYRJE

-Objektet shumëbanesore të banimit mund të definohen si grumbullim i njësive për banim të
përkohshëm apo të përhershëm, të përsëritura horizontalisht apo vertikalisht në disa kate, të
cilat ndajnë së bashku strukturën, konstruksionin dhe një numër të kthinave dhe hapësirave
kolektive, qoftë të brendshme (komunikimin, kthinat sociale, kulturore, të shërbimeve, etj),
po ashtu edhe të jashtme (rrugicat, oborret, kopshtet, parkingjet, etj). (1)
-Bazuar në statistikat e vendit, numri i popullsisë po shkon në rritje e sipër, andaj edhe nevoja
për zgjërimin e banimit jashtë qytetit po shtohet. Duke qenë se vendi është shumë i ngarkuar
me ndërtime të llojit banesor, askush nuk po i kushton rëndësi dhe vëmendje qasjes apo
kushteve rekreuese që duhen t’i plotësojnë këtë ndërtime, është gjë shumë e nevojshme për
çdo komunitet. Ky lloj ndërtimi shfaq në vete shumë probleme duke filluar nga kosto e
ndërtimit dhe gjendjen ekonomike të vendit.
-Qëllimi i këtij punimi është që të krijohen kushtet sa më të përshtatshme dhe funksionale që
çdo banor i qytetit të gjejë vetën e të ndihet më komfor, dhe në kushte sa më të mira për një
banim sa më efektiv. Ofrimi i këtyre ambienteve dhe këtyre kthinave do të ishte një zgjedhje
adekuate për komunitetin tonë sepse zgjedhja e lokacionit është bërë me kujdes, duke marrë
parasysh transportin publik, ndërlidhjën e saj me objekte banesore e shkollore për krijimin e
marrdhënieve shoqërore e kulturore.

1.2 Qasja për personat me aftësi të kufizuar
Një prej përparësive kryesore të objektit është se çdo hapësirë është e projektuar me dizajn
specifik për persona më aftësi të kufizuar duke filluar nga hyrjet kryesore e deri tek arritja e
qdo pjese apo etazhi të ndërtesës. Çdo hapësirë e projektuar është mikpritës për personin
në karrocë duke mos lënë anash asnjë detal që do ta linte atë në mungesë të aktivitetit.

1.2.1

Kriteret e dizajnit

Vështirësitë në të qëndruar, në të ecur, nevoja për të lëvizur me bastun apo karrocë, problemet
me të përkulurit, hapjen e dyerëve dhe problemet e qasjeve në nivele janë arsyet që ne duhet
të dizajnojmë me disa norma më specifike dhe të jemi shumë të kujdësshëm me zgjedhjet që
bëjmë.
Në bazë të intervistave janë cekur vështirësit e banorëve në etazhet e larta për shkak të
mungesës së ashensorit, pastaj mungeës së hapësirave rekreuese, mungesë të parkingjeve,
mungesë e depove, etj. Për këto arsye duhet të projektojmë në atë mënyrë që të kenë qasje në
çdo hapësirë me karrocë, shmangia e dyshemeve të rrëshqitshme, krijimi i mjaftueshem I
parkingjeve, përkujdesje ndaj hapësirave deponuese, etj. Këto janë disa komponente që asesi
nuk duhet të anashkalohen gjatë projektimit të hapësirave, por një rëndësi shumë të veqant
duhet kushtuar lidhjes së ndërtesës me ambientin rrethues, përkatësisht me natyrën. Këto
elemente e bëjnë qëndrimin në këtë ambient më të lehtë dhe më komfor për ta.

2

PËRSHKRIMI TEKNIK
2.1

Analiza e situacionit

Lokacioni i përzgjedhur për projektimin e objektit të banimit kolektiv shtrihet në
periferin e qytetit të Mitrovicës. Lokacioni i zgjedhur gjendet rreth 5.7 km larg qytetit. Ai ka
një terren mjaft të pjerrët, gjë që ka ndihmuar në konceptin e zhvillimit të projektit. Përgjatë
lokacionit kalon një përrockë lumi e cila e bënë hapësirën mjaft shoqërore dhe rekreuese. E
gjithë hapësira është e rrethuar nga terreni me kodrina e fusha të gjelbëruara me një lartësi
mbidetare rreth 600m, që gjë duhet shfrytëzuara për përjetimin e këtyre pamjeve dhe natyrës
qetësuese.

Figura 1. Lokacioni i objektit

2.2

Ideja dhe Koncepti

Për shkak të hapësirës rrethuese të lokacionit, që e përbën natyra e gjelbëruar, në fillesat e
analizave është marrë për koncept forma e hojeve të bletëve për shkak të lidhjes së tyre të
ngushtë me natyrën. Në analizat e mëtejme është parë se nga terreni i pjerrët mund të ketë
përfitime të mëdha, si shfrytëzimi i terrenit të pashfrytëzuar e në këtë mënyrë lirimi i
hapësirave për shfrytëzim me funksione rekreuese. Për formën dhe vendosjen e objektit ka
ndikuar terreni me izohipset në veqanti si koncept, ndërsa për shkak të vizurave që duhet të
ketë ndërtesa në rrethin, syri simbolik ka ndiku në zhvillimin e formës dhe fasadës në veqanti.
Materialet dhe etazhiteti i objektit janë në përputhshmëri me objektin në përgjithësi, duke
mos anashkaluar ambientin rrethues.

2.3

Etazhiteti

Objekti i banimit kolektiv, ka Etazhitet P+5.

-Kati përdhese përmbanë:
-Garazha apo parkingjet për banorët,
-Ashensorin,
-Kthina teknike,

-Baza e Katit të I-rë; II-të; III-të, përmbanë:
-Erëmbojtësin,
-Koridorin,
-Qëndrimin ditor,
-Kuzhinën,
-Tryezarinë,
-Dhomën e prindërve,
-Dhomën e fëmijëve,

-Banjon,
-Depon,
-Utilitin,
-Terracën.
-Baza e Katit të IV-të, përmbanë:
-Erëmbojtësin,
-Koridorin,
-Qëndrimin ditor,
-Kuzhinën,
-Tryezarinë,
-Dhomën e prindërve,
-Banjon,
-Depon,
-Utilitin,
-Terracën.

-Baza e Katit të I-rë; II-të; III-të, përmbanë:
-Koridorin,
-2 Dhoma të fëmijëve,
-Dhomën për mysafir,
-Banjon,
-Terracën.

2.4

Shkallët dhe Ashensorët, Komunikimi Vertikal

-Ne baze të qarkullimit të personave, dhe në baze të standardeve janë projektuar shkallët
dykrahëshe me gjërësi krahu 240cm. Në përdhesë apo pjesën e garazhës gjendet qasja në
ashensor. Arsyeja që ashensori është lënë i vequar nga shkallët është që ai të përdoret nga
personat me aftësi të kufizuara dhe sa më pak nga personat e tjerë për shkak që të kontribojm
në aktivitetitn fizik të banorëve duke përdorur shkallët. Shkallët emergjente përfshijn të
njëjtat shkallë me atë që përdorën për shkak se ato janë të hapura dhe jashtë objektit.

2.5

Konstruksioni, mbulesa dhe materialet

2.5.1 Konstruksioni

-Konstruksioni i cili është përdorur për tërë objektin në përgjithësi është kombinim i mureve
masive me sistemin Skeletor. Muret e jashtme përbëhen nga dy shtresa të betonit, ajo e
mbrendshmja konstruktive 15cm dhe ajo e jashtmja me trashësi 8cm, të cilat janë të ndara
me izolim termik e akustik 10cm. Ndërsa muret e brendshme janë poashtu nga betoni me
trashësi 20cm. Pllaka konstruktive është nga betony i armuar me trashësi 16cm. Themeli për
të gjithë objektin është themel shiritor.

Figura 2. Model i punimit të mureve të betonit me izolim dhe pjesës për lidhjen e tyre

2.5.2 Mbulesa

Në gjithë objektin gjenden kulme të rrafshta të shfrytëzueshme. Në disa pjesë të terracave
gjendet kulmi i gjelbërt, e në disa pjesë të tjera kulm i rrafsht i shfrytëzuar.

2.5.3 Fasada
Fasada është një ndër elementet që i është kushtuar kujdes. Objektit është vendos që t’i ipet
një veqori e brutalizmit andaj, materializimi i fasadës është vendos që të bëhet me beton të
përpunuar për t’i jep ngjyrën e bardhë. Për shkak të terrenit kodrinoro-malor si dhe lidhjes
me betonin si material është përdorur në disa pjesë edhe druri në mënyrë që të kemi një
harmonizim të materialeve duke zbutur apo ngrohur ambientin me veqorit e drurit ndaj
atyre të betonit që krijojn ambiente të ftohta.

Figura 3. Model i fasadës

2.6

Ndriçimi

Në shumicën e rasteve për shumë qëllime dhe vendime ka ndikuar natyra rrethuese. Objektet
ekzistuese përmbajnë hapje të vogla të cilat kufizojn ndriqimin dhe mundësimin e vizurave,
andaj në hapësirat e qëndrimit dhe dhomave janë përdorur hapje të mëdha që ta lidhim sa më
shumë ambientin e mbrendshëm me atë të jashtëm, ndërsa në hapësirat ku nuk është nevojitur
ndriqim i madh janë përdor hapje të vogla të shpeshtuara që të krijojm një loj me hije dhe
dritë.

2.7 Rekreacioni
-Në përdorjen e objekteve terracore, në krijojm hapësira të lira për përdorje në funksione
rekreuese, andaj edhe te ky objekt ka mbetur hapësirë e mjaftueshme rekreuese.
- Hapësirë e mjaftueshme rekreuese është paramenduar të krijohet në të ardhmen me
zëvendësimin e objekteve ekzistuese përgjatë lokacionit me ato terracore.

3

DISKUTIME DHE PËRFUNDIME

- Lokacioni në fjalë është i përbërë nga ndërtesa kolektive të ndërtuara në vitet e 70-ta, andaj
dhe nuk i përfillin standardet në veqanti dhe kërkesat e nevojat e shfrytëzuesve.
- Vetë fakti që ky lokacion është i përbër nga terreni i pjerrët, është një humbje e madhe që
ndërtesat ekzistuese nuk e kanë shfrytëzuar këtë pjerrtësi për objekte terracore, por
përkundrazi ato kanë zënë pjesën kryesore e cila do mund të shfrytëzohej për funksione
rekreuese.
-Këto ndërtesa ekzistuese kanë një vjetërsi, si dhe për shkak të mos plotësimit të kërkesave,
atëherë pritet që në një të ardhme të shkurtër të zëvendësohen me ndërtesa të reja. Për këtë
shkak është bërë planifikimi i kësaj ndërtese terracore, e cila do të jetë model për zhvillimin
e mëtutjemë të objekteve terracore në gjithë këtë pjesë të terrenit dhe lirimin e hapësirës
shfrytëzuese për funksione sportive e rekreuese.

